
GOUVÈNÈ CUOMO ANONSE NOMINASYON NAN EMPIRE STATE DEVELOPMENT  

 

 

Gouvènè Andrew M. Cuomo jodi a te anonse nominasyon Elizabeth R. Fine, Charles S. Imohiosen, 

Margaret A. Tobin, John J. Gilstrap, Katie L. Codey, Kerri Jew, ak Claire McLeveighn nan Empire State 

Development (ESD).  Madan Fine pral travay kòm Direktè Jiridik, Mesye Imohiosen kòm Direktè 

Operasyon, Madan Tobin kòm Direktè Finansye, Mesye Gilstrap kòm Vis Prezidan Egzekitif, Madan 

Codey kòm Konseye nan Zafè Politik, Madan Jew kòm Direktè Egzekitif Divizyon Devlopman Biznis 

Minorite ak Fanm, epi Madan McLeveigh kòm Vis Prezidan Komès ak Envestisman Entènasyonal.  

 

“Pandan n ap kontinye kreye nouvo dyòb ak devlope opòtinite ekonomik toupatou nan New York, mwen 

kontan anpil pou m anonse nominasyon moun ak gwo kalifikasyon sa yo nan administrasyon m lan,” te 

deklare Gouvènè Cuomo. “Chak gason ak fanm sa yo reprezante moun ki pi bon ak pi entelijan yo nan 

domèn pa yo chak epi yo pote konesans ak esperyans ou pa ka mezire nan Empire State Development. 

Mwen sèten sèvis yo pral ede nou kontinye ak pwogrè ekonomik New York.” 

 

Elizabeth R. Fine, Direktè Jiridik 

Madan Fine te travay anvan sa kòm Direktè Jiridik nan Konsèy Minisipal New York la. Nan pòs sa, Madan 

Fine te direktè jiridik Konsèy la, ki te responsab tout aspè reprezantasyon legal Konsèy la, Pòt Pawòl li, 

manm ak divizyon li yo. Karyè remakab li gen ladann reyalizasyon annapre yo: Konseye espesyal 

Prezidan William J. Clinton; Konseye Spence-Chapin Services to Families and Children; Premye Pwokirè 

Jeneral Annapre nan Biwo Devlopman Politik ki nan Depatman Jistis Ameriken an, kote li te dirije yon 

seri inisyativ onivo administrasyon ak Depatman Jistis, planifikasyon politik, ak pwogram lejislatif; epi 

Konseye Komisyon Jidisyè Chanm Reprezantan yo. Madan Fine te pran yon doktora nan syans jiridik nan 

New York University, yon metriz nan dwa nan Georgetown University, ak yon lisans nan Brown 

University.  

 

Charles S. Imohiosen, Direktè Operasyon 

Mesye Imohiosen te travay anvan sa kòm Konseye Politik Senyò nan Gwoup Travay pou Rekonstwiksyon 

Apre Siklòn Sandy, nan Washington, D.C.  Nan pòs sa li te konn konseye Direktè Egzekitif la sou kesyon 

enfrastrikti ki gen pou wè ak rekonstwiksyon apre siklòn epi te ede Eta New York ak inisyativ finans ak 

enèji. Anvan sa, li te travay kòm Konseye Administratè Annapre a nan Ajans Pwoteksyon Anviwonman 

Ameriken an epi kòm yon asosye nan kabinè avoka Paul, Weiss, Rifkind, Wharton & Garrison LLP. Mesye 

Imohiosen te pran yon doktora nan syans jiridik nan Harvard Law School ak yon lisans nan Williams 

College epi te travay kòm yon asistan jiridik pou Jij Colleen McMahon nan Distri Sid New York.  

 

Margaret A. Tobin, Direktè Finans 

Madan Tobin te rantre nan Administrasyon Cuomo a kòm Direktè Egzekitif New York Works Task Force 

nan lane 2012 pou gide inisyativ Gouvènè a pou revize pwosesis envestisman kapital la pou Eta New 

York. Nan travay sa, li pral kontinye fè a, Madan Tobin te dirije devlopman premye Plan Envestisman 

tout Eta a sou 10 lane, ki tap kowòdone $174 milya nan envestisman kapital nan 47 ajans ak otorite, epi 

sipèvize plis pase 600 pwojè ki te vo plis pase $1,5 milya pandan li reyisi respekte delè, epi pa depase 

bidjè. Pandan karyè remakab li, Madan Tobin travay kòm Direktè nan Cherry Tree Development, Vis 

Prezidan Egzekitif nan Thor Equities,  Vis Prezidan nan Vornado Realty Trust, Vis Prezidan 

Egzekitif/direktè finans Hudson River Park Conservancy, epi Direktè Finans ak Devlopman Ekonomik 

Biwo Majistra a sou Administrasyon Koch ak Dinkins. Madan Tobin te pran lisans li nan Vassar College ak 

metriz nan administrasyon biznis li nan Stanford University.  

 

John J. Gilstrap, Vis Prezidan Egzekitif 

Mesye Gilstrap se yon jesyonè egzekitif senyò ki gen gwo esperyans sektè prive. Mesye Gilstrap te travay 

anvan sa kòm direktè Unthinkable Media, yon fim konsiltasyon ki espesyalize nan refòme pèsepsyon sou 

mak, epi kòm direktè jeneral ak fondatè UBM Inc. ki jere pwopriyete epi fè antretyen bilding nan zòn 

twa eta yo. Mesye Gilstrap te travay tou pou MTV Networks ak JPMorgan Chase. Mesye Gilstrap te pran 

yon metriz nan administrasyon piblik nan Columbia Business School ak yon lisans nan Dartmouth 

College.  

 

Katie L. Codey, Konseye nan Zafè Politik 

Madan Codey te travay anvan sa kòm Analis Politik Senyò pou Konsèy Minisipal New York la, kote li te 

jere devlopman ekonomik Pòtpawòl la, devlopman fòs travay ak pòtfèy politik transpò. Madan Codey te 

travay tou kòm yon asistan jiridik pou Jij Tribinal Distri Ameriken  Jose Linares nan New Jersey. Madan 

Codey te pran yon metriz nan administrasyon piblik nan University of Georgia, yon doktora nan syans 

jiridik nan Brooklyn Law School ak yon lisans nan Dartmouth College. 

 

Kerri Jew, Direktè Egzekitif Divizyon Devlopman Biznis Minorite ak Fanm 

Madan Jew te rantre nan ESD nan mwa me 2013 kòm Direktè Konfòmite Antrepriz. Anvan sa, li te 

pwopriyetè ak manadyè yon ti biznis nan Konte Westchester, li te travay kòm yon Delege Annapare 

Depatman Sèvis Ti Biznis Vil New York epi li te travay kòm Chèf Pèsonèl pou Columbia University 

Facilities. Li te kòmanse karyè jiridik li nan Proskauer Rose, epi te pase plizyè lane kòm yon avoka dwa 

sivil federal nan Depatman Jiridik Vil New York. Madan Jew te pran yon lisans nan Cornell University epi 

te diplome ak onè nan Lekòl Dwa Emory University. 

 

Claire McLeveighn, Vis Prezidan Komès ak Envestisman Entènasyonal 

Madan McLaveighn, yon konsiltan nan relasyon entènasyonal ak devlopman biznis depi lane 2010, gen 

gwo esperyans nan monte patenarya ant divès sektè. Li te travay anvan sa kòm Manadyè Angajman 

Entènasyonal pou Hartsfield-Jackson Atlanta International Airport, ki tap fasilite inisyativ onivo mondyal 

ak kominote biznis Atlanta, aktè entènasyonal ak ajans gouvenman, epi ki tap sipòte wòl ayewopò a kòm 

yon deklannchè nan devlopman biznis entènasyonal. Li te travay tou kòm Direktè Zafè Esteryè ak 

Relasyon Entènasyonal pou Vil Atlanta. Madan McLeveighn te pran yon lisans nan Brown University ak 

yon Metriz nan Administrasyon Piblik nan Lekòl Entènasyonal ak Zafè Piblik Columbia University.  

 

Enfòmasyon sou Empire State Development  

Empire State Development (ESD) se ajans devlopman ekonomik prensipal New York. Misyon ESD se pou 

ankouraje yon ekonomi ki fò ak pwospè, ankouraje kreyasyon nouvo dyòb ak opòtinite ekonomik, 

ogmante resèt pou Eta a ak minisipalite li yo, epi pou fè ekonomi lokal yo vin estab ak divèsifye. Avèk 

itilizasyon lajan prete yo, sibvansyon, kredi fiskal ak lòt fòm bourad lajan, ESD ap fè efò pou amelyore 

envestisman biznis prive ak kwasans pou sipòte kreyasyon dyòb, epitou pou sipòte kominote pwospè yo 

nan Eta New York. 

